ABIGAILI

Wanawake wawili wenye jina la Abigaili wanatajwa katika Biblia (1 Sam.25:3; 2 Sam.17:25). Anayejulikana zaidi ni mke wa mwenye mashamba asiyekuwa na hekima, Nabali. Nabali nusura angalileta misiba juu ya nyumba yake kwa njia ya kuwatukana Daudi na watu wake na kukataa kuwapa chakula kama asante kwa kazi yao ya kulinda mashamba yake dhidi ya Wafilisti waliotaka kuiba mavuno. Ilikuwa kwa sababu ya busara na maneno ya hekima na ya haraka ya Abigaili tu kwamba matatizo makubwa yalizuiwa (1 Sam.25:2-35).

Nabali alipokufa ghafla, Daudi alimwoa Abigaili (1 Sam.25:39-42). Abigaili huyo alikuwa mama wa mwana wa pili wa Daudi, Danieli (au Kileabu) (2 Sam.3:3).

